
Seduta ta' I-24 ta' Frar, 2010

Rikors Numru. 110/2010

Tal-General Company Limited
_VS_

Kunsill Lokali tal-Mosta

[I-Qorti;

Rat ir-rikors ipprezentata fit-8 ta’ Frar, 2010 li permezz
tieghu |-Kunsill Lokali rikorrenti ppremetta:

1. Introduzzjoni:

1.1. llli nhar I-1 ta' Frar, 2010 il-kumpannija Tal-
General Company Limited (minn hawn ’il quddiem "Tal-
General") talbet il-hrug ta' mandat ta' sekwestru fil-
konfront tal-Kunsill esponenti (minn hawn ’il quddiem
"Kunsill Lokali Mosta") fl-ammont ta' mitejn u erbghin elf,
erba’ mitt Ewro u erbghin c¢entezmu (€240,400.40)

allegatament "somma dovuta b'rabta ma' xoghlijiet
ezegwiti mir-rikorrent fuq inkarigu tas-sekwestrat b'rabta
mal-progett tal-Pjazza tar-Rotunda tal-Mosta";

1.2. llli fil-fehma tal-Kunsill Lokali Mosta, dana I-
mandat ta' sekwestru nhareg abbuzivament fil-konfront
tal-istess u hemm radunijiet bizzejjed sabiex jigi revokat fl-
intier tieghu skond dak li jiddisponi I-artikolu 836 tal-
Kapitolu 12 tal-Ligijiet ta' Malta;

2. Ma jistax jintalab il-hrug ta' mandat
kawtelatorju fil-konfront ta' Kunsill Lokali
2.1. Skond [-artikolu 837 (2) tal-Kapitolu 12 tal-

Ligijiet ta' Malta ma jistghux jinhargu mandati ta' gbid jew
ta' sekwestru kawtelatorji kontra I-Gvern ta' Malta;

2.2. Skond l-artikolu 115A tal-Kostituzzjoni ta’
Malta, Kunsill Lokali huwa "gvern lokali" u ghalhekk ma
jistghux jinhargu mandat kawtelator;ji fil-konfront ta' Kunsill
Lokali;

2.3. Ghal din ir-raguni biss, il-mandat ta' sekwestru
fl-ismijiet premessi ghandu jigi revokat fl-intier tieghu;

3. Mhuwiex ragonevoli illi |I-mandat odjern
jinzamm fis-sehh

3.1. [I-Kunsill Lokali Mosta jsostni illi s-sekwestru illi
nhareg fuq talba "Tal-General" ghandu jigi revokat ukoll
skond ma jiddisponi l-artikolu 836 (1) (f) tal-Kapitolu 12
tal-Ligijiet ta' Malta ghaliex fi¢-Cirkostanzi ma huwiex
ragonevoli illi tali mandat jinzamm fis-sehh;

3.2. Kunsill Lokali huwa gvern lokali moghni
b'diversi mansjonijiet kif jirrizulta mill-artikolu 33 (1) tal-
Kapitolu 363 tal-Ligijiet ta' Malta u sabiex jaqdi dawn il-
mansjonijiet Kunsill Lokali s'intendi ghandu bzonn i
jhaddem u jimpjega nies mieghu kif ukoll iqabbad terzi
kuntratturi ghal gadi tal-istess;

3.3. Ghal gadi ta' dawn il-mansjonijiet u sabiex
Kunsill Lokali jkun fgaghda illi jonora I-obbligi ma' terzi, I-
artikolu 55 (1) tal-Kapitolu 363 tal-Ligijiet ta' Malta
jistabbilixxi illi kull sena I-Ministru responsabbli ghall-
finanzi ghandu jalloka vot tant I-Att dwar |-Approprjazzjoni
li ghandu jintuza ghall-ezercCizzju tal-funzjonijiet tal-
Kunsilli;

3.4. Ghalhekk ma hemm ebda biza' illi I-Kunsill
Lokali Mosta m’huwiex wiehed likwidu u jew illi m’huwiex
sejjer jonora xi sentenza moghtija minn dina I-Onorabbli
Qorti, kaz illi jinstab illi I-pretensjonijiet Tal-General huma
fondati;

3.5. Ghalhekk ma kien hemm ebda ntiega illi
jinhareg il-mandat odjern u kwindi ma huwiex ragonevoli
illi I-istess jinzamm fis-senhh;

3.6. Dan ir-ragunament gie abbrac¢jat drabi ohra
mill-Qrati taghna senjatament fid-digriet moghti fl-atti tal-
mandat ta'" sekwestru kawtelatorju  bin-numru:
214/2009/JAB fl-ismijiet “Paul Cutaiar vs Kunsill Lokali
Birgu”, deciz mill-Onorabbli Qorti tal-Magistrati (Malta)
nhar it-23 ta' Novembru, 2009 fejn mandat ta' sekwestru
kawtelatorju mahrug kontra Kunsill Lokali gie revokat
ghar-ragunijiet imsemmija f'dan ir-rikors;

3.7. In aggunta ma' dan kollu ma huwiex lanqas
ragonevoli illi I-mandat ta' sekwestru odjern jinzamm fis-
sehh ghaliex anke kieku stess jinghad — ghall-grazzja tal-
argument u ghall-grazzja tal-argument biss — illi Tal-
General jista' jkollha xi ragun fil-mertu, il-Kunsill Lokali
Mosta huwa prekluz, kif taf I-istess kumpannija
sekwestranti, milli jghaddi pagamenti lil Tal-General u
dana ghaliex l-istess Kunsill Lokali gie ndikat bhala
sekwestratarju u debitament notifikat b'mandat ta'
sekwestru ezekuttiv manhrug mill-Kummissarju tat-Taxxa
fug il-Valur Mizjud kontra Tal-General (mandat ta'
sekwestru bin-numru 1252/2008) fammont kwazi ugwali
ghal dak pretiz minn Tal-General;

3.8. Ghalhekk ukoll mhux talli ma hemmx htiega
ghall-mandat odjern izda dan inhareg kapri¢¢jozament u
sabiex jistultifika lil Kunsill Lokali Mosta milli jaqdi

dmirijietu skond il-ligi;

3.9. llli di piu” I-Kunsill Lokali Mosta jirrileva illi bejn
il-kontendenti odjerni hemm pretensjonijiet illi ilhom ghal
snin shah pendenti - sahansitra ghal aktar minn tlett (3)
snin meta I-Kunsill Lokali Mosta kien diversament
kompost - u dana fir-rigward ta' xoghol illi Tal-General ma
ezegwiex skond is-sengha u l-arti, u ghal penali ghad-
dewmien fuq I-istess. Tal-General xorta jippretendi
pagament pero’ s-sitwazzjoni finanzjarja tal-Kunsill Lokali
Mosta ma nbidlitx bl-ebda mod wara t-trapass ta' dan iz-
zmien u ghalhekk ma kien hemm ebda raguni valida
sabiex jinhareg il-mandat odjern ghajr bhala tattika ta'
"arm twisting";

4. Talba

Ghaldagstant il-Kunsill Lokali Mosta umilment jitlob illi
Onorabbli Qorti joghgobha:

1. fllewwel lok, u b'urgenza tordna lli
provizorjament u pendenti |-ezitu ta' dana r-rikors dina I-
Onorabbli Qorti tordna lis-sekwestratarji sabiex minnufih
ma jghaddux ghad-depozitu tal-fondi ta' I-esponenti taht I-
awtorita’ ta' dina [-Onorabbli Qorti b'notifika lill-istess
sekwestratarji;

2. fit-tieni lok, tordna t-thassir ta' I-att kawtelatorju
ai termini tal-artikolu 836 (1) (f) tal-Kapitolu 12 tal-Ligijiet
ta' Malta;

Bl-ispejjez kontra s-sekwestranti.

Rat ir-risposta tas-socjeta’ intimata Tal-General Company
Limited, ipprezentata fis-16 ta’ Frar, 2010 li permezz
taghha eccepiet:

1. llli s-socjeta’ esponenti ser tillimita ruhha i
tirrispondi ghal punti sollevati mill-Kunsill Lokali tal-Mosta

taht paragrafu tnejn (2) u tlieta (3) tar-rikors tieghu tat-8 ta'
Frar 2010;

2. Ma jistax jintalab il-hrug ta' mandat

kawtelatorju fil-konfront ta' Kunsill Lokali

[lli wiehed ma jithimx |-argument li jixtieq jaghmel il-Kunsill
Lokali sekwestrat meta l-istess Kunsill Lokali fir-rikors
tieghu jaghmel referenza ghal Qurisprudenza tal-Qrati
Maltin li diga' ttrattat dan il-punt u gie dikjarat |i s-
sottomissjoni mressga mill-Kunsill Lokali tal-Mosta hija bla
fundament guridiku.

lIi a skans ta' ripetizzjoni ssir referenza ghad-digriet
numru 418/2009 JAB mghoti mill-Qorti tal-Magistrati
(Malta) nhar it-23 ta' Novembru 2009 fl-ismijiet Paul
Cutajar vs Kunsill Lokali Birgu fejn dik il-Qorti galet:

"II-Qorti wara li gieset iz-zewq decizjonijiet tara li hu minnu
illi Kunsill Lokali hu awtonomu u indipendenti mill-Gvern
Centrali u b'personalita’ guridika distinta u hu regolat
prinCipalment mill-Kapitolu 363 tal-Ligijiet ta' Malta ..."

i [-Art. 837(2) tal-Kap. 12 tal-Ligijiet ta' Malta ma huwiex
applikabbli fil-kaz odjern in kwantu hawnhekk is-
sekwestrat ma huwiex il-Gvern ta' Malta u |-
interpretazzjoni li jipprova jaghti I-Kunsill sekwestrat ta'
dan l-artikolu huwa wiehed mgebbda ghall-ahhar;

[l I-Kunsilli Lokali huma mwaqqgfa u regolati minn ligi ad
hoc u ghandom personalita' guridika separata u distinta
minn dik tal-Gvern Centrali li ghalih japplika 1-Art. 837(2)
tal-Kap. 12 tal-Ligijiet ta' Malta;

3. M’huwiex radgonevoli illi |-mandat odiern
jinzamm fis-sehh

llli I-fatt li I-Kunsill Lokali ghandu diversi mansjonijiet u
jimpjega diversi nies bl-ebda mod ma jfisser li m’huwiex
ragonevoli li I-mandat ta' sekwestru jinzamm fis-sehh;

llli s-socjeta” esponenti timpjega diversi haddiema li |-
ghajxien tal-familji taghhom jiddependi fuq din is-soéjeta’
u ghalhekk huwa naturali li s-socjeta” esponenti tiehu
dawk il-passi legali kollha spettanti lilha sabiex tigbor
dawk il-flejjes dovuti lilha;

lIli hawnhekk wiehed irid jiehu kont tal-fatt li hawnhekk
wiehed qieghed jittratta dwar ammonti |i ilhom dovuti
f'certu kazi mis-sena 2004;

llli s-socjeta’ esponenti kienet nhar il-25 ta' Gunju 2008
pprezentat ittra ufficjali fil-konfront tal-Kunsill Lokali tal-
Mosta, (Dok FG1) debitament notifikata, ghall-ammont
indikat minnha issa fil-mandat ta' sekwestru kawtelatorju
liema ittra ufficjali gatt ma giet risposta;

[lli inoltre b'mod informali, in vista tal-kambjament fil-
komponenti tal-Kunsill miz-zmien li fih inghata I-appalt lis-
so¢jeta’ esponenti sal-Qurnata li fih giet notifikata I-ittra
uffi¢jali, s-socCjeta esponenti giet infurmata li |-Kunsill
Lokali tal-Mosta kien inkariga lill-Avukat Dr John Bonello u
1-Perit Mario Cassar sabiex ihejju rapport dwar s-somom
dovuti lis-soc¢jeta” esponenta;

[lli wara li s-soc¢jeta’ esponenti dejjem kienet tigi nfurmata
li dan ir-rapport kien gieghed jigi mhejji, wara aktar minn
sena rrizulta li fil-fatt dan ir-rapport mhux talli gatt ma
tlesta izda sahansitra gatt ma nbeda; (Dok FG2)

Illi inoltre fdan iz-zmien kollu, il-Kunsill Lokali tal-Mosta
gatt ma nforma lis-so¢jeta’ esponenti fejn jekk ma kienx
ged jagbel mal-pretensjonijiet tas-socjeta’ esponenti;

[lli dwar il-likwidita® o meno tal-Kunsill Lokali tal-Mosta u |-
biza' li I-kreditu tas-socjeta’ esponenti jigi eluz fdan I-
istadju ser issir referenza biss ghal minuti tal-Kunsill Lokali
tal-Mosta li jindikaw b'mod car il-qaghda finanzjarja tal-
Kunsill Lokali in kwistjoni:

Dok FG3-

Minuti tal-Laqgha nru.32 tal-Hames Kunsill Lokali tal-
Mosta li giet imsejha ghal nhar il-Hamis, 22 ta' Ottubm
2009 il-5:30 p.m.

3.0 Materji Finanzjarji

3.01 Prezentazzjoni tal-Accounts ta' 1% u 2"
qguarter mill-Accountant - Ms Romina Perici Ferrante

L-accountant tal-Kunsill, is-Sinjura Romina Perici
Ferrante, ipprezentat |-accounts tal-Kunsill ghall-
ewwel u t-tieni kwart tas-sena finanzjarja. Hija spjegat
li I-financial indicator huwa kwazi zero% u I-boghod
ferm mill-figura ta' 10% Kkif titlob il-ligi. Hija, ghalhekk
informat lill-Kunsill li ma huwiex fpozizzjoni li
japprova infiq ghajr dak statutorju. Dan sakemm
tirranga ruhha s-sitwazzjoni finanzjarja tal-Kunsill.

DokFG4-

Minuti tal-Laqgha Nru. 33 tal-Hames Kunsill tal-Mosta
li giet imsejha ghal nhar il-Hamis, 12 ta' Novembru
2009 fis-7:00 p.m.

2.06 Is-Segretarju Ezekuttiv spjega li kif jafu I-
Kunsilliera kollha il-Kunsill kien ircieva struzzjonijiet
mid-Dipartiment sabiex ma jaghmilx spejjez ghajr
dawk statutorji bil-ligi qabel ma jkun hemm
improvement fil-financial indicator tal-Kunsill. Huwa
qal ukoll li meta talab parir, kien ircieva struzzjonijiet
specifici minghand kemm id-Direttur kif ukoll is-
Segretarju Parlamentari sabiex jara li jimxi skond il-
ligi ghaliex huwa kien responsabbli personalment
ghall-osservazzjoni tal-ligi fejn ghandhom x’jjagsmu
finanzi tal-Kunsill. Is-Segretarju ddikjara li ma kienx
lest jiffirma ghal ebda spejjez li m’humiex statutorji u
li kien ser jobdi d-direttiva tad-dipartiment anke jekk
tghaddi din il-mozzjoni ghaliex il-finanzi ma
jippermettux li jsir infiq oltre dak ibbudgetjat.

DokFGS-

Pagna 7 minn 12
Qrati tal-Gustizzja



Kopja Informali ta' Sentenza

Minuti tal-Laggha nru. 35 tal-Hames Kunsill Lokali tal-
Mosta li giet msejha ghal nhar il-Hamis, 17 ta’
Diéembru 2009 fis-7:00 p.m.

2.00 Taghrif mill-Minuti tal-Laggha Nru.33

2.01 Is-Sindku galli li dwar item 2.06 li titratta
dwar struzzjonijiet mid-Dipartiment tal-Kunsilli sabiex
ma jsirux spejjes ghajr dak statutorji, huwa xtaq
Jjikkumenta li huwa jiddispjacih illi Kunsilli ohra
b'deficits kbar bagghu ghaddejjin gisu m’hu xejn.

llli s-socjeta’ esponenti tirriserva d-dritt li tittratta u ggib
provi ulterjuri dwar dan il-punt waqgt I-udjenza skedata
ghas-17 ta' Frar 2010 fl-10:30am;

i minghajr pregudizzju ghas-suespost, il-Kunsill
esponenti ghalkemm huwa minnu dak dikjarat fir-rikors
tal-Kunsill Lokali tal-Mosta fpunt 3.3, jevita li jispjega li
dak dikjarat hemm huwa limitat b'dak li tipprovdi t-tmien
skeda tal-Kap. 363 tal-Ligijiet ta' Malta (Dok FG6) i
minnha jidher bic-¢ar li progett bhal dak in kwistjoni ma
huwiex kopert bl-allokazzjoni li ta' kull sena I-Gvern
Centrali jaghmel lil Kunsill, li xorta wahda jidher li ma
huwiex bizzejjed sabiex ikopri I-ispejjez u d-debiti i
ghandu l-istess Kunsill Lokali;

lIli minghajr pregudizzju ghas-suespost, ftit jaghmel sens
legali dak sottomess fpunt 3.7 tar-rikors tal-Kunsill Lokali
tal-Mosta. Huwa punt seren tad-dritt Malti li flejjes
magbuda permezz ta' mandat ta' sekwestru kawtelatorju
ma jaghtix id-dritt lis-sekwestrant li japproprja dawk il-
flejjes jew jikkomporta xi obbligu da parti lis-sekwestrat
jhallas lis-sekwestrant. Il-flejjes sekwestrati jigu depozitati
tant l-awtorita™ tal-Qorti sabiex fkaz ta' ezitu pozittiv favur
is-sekwestrant fproc¢eduri li huwa jistitwixxi jkun jista’
jesegwixxi titolu ezekuttiv hekk ottenut. Il-fatt |i s-
sekwestrant fdawn il-proceduri ghandu kredituri huwa
wkoll huwa rrelevanti ghad-dritt tieghu li jitlob il-hrug ta'
mandat kawtelatorju fil-konfront tad-debitur tieghu sabiex
jaieghed fiz-zgur pretensjoni tieghu li fkaz ta' ezitu pozittiv
jippermettilu jhallas kredituri ohra tieghu;

lIli minghajr pregudizzju ghas-suespost dak dikjarat f'punt
3.9 tar-rikors tal-Kunsill Lokali tal-Mosta huwa nfondat fil-
fatt u fid-dritt u huwa kontradett mill-fatti. Mhux talli I-istess
Kunsill Lokali qatt ma wiegeb ghall-ittra uffi¢jali
pprezentata mis-socCjeta” esponenti (Dok FG1) izda
sahansitra nkariga lill-Avv. John Bonello u [|-Perit Mario
Cassar sabiex ihejjulu rapport fuq dak dovut lis-socjeta’
esponenti, liema rapport issa jirrizulta li gatt ma nbeda;

llli fil-granet li §ejjin, s-soc¢jeta” esponenti ser tghaddi biex
tipprezenta I-arbitragg skond it-termini tat-tender in
kwistjoni, in sostenn tal-pretensjoni taghha;

Tant ghandha x'tissottometti s-socjeta esponenti f'dan |-
istadju ghas-savju gudizzju ta' din [-Onorabbli Qorti.

Ghaldagstant in vista tal-premess is-socjeta’ esponenti
umilment titlob lil din [-Onorabbli Qorti joghgobha zzomm
in vigore I-mandat ta' sekwestru kawtelatorju bin-numru
151/2010 fl-ismijiet premessi u konsegwentement tichad
it-tlabiet tal-Kunsill Lokali tal-Mosta kontenuti fir-rikors
tieghu tat-8 ta’ Frar 2010.

Bl-ispejjez kontra I-istess Kunsill Lokali tal-Mosta.

Rat il-verbal tas-seduta tas-17 ta’ Frar 2010 li permezz
taghha r-rikors thalla ghas-sentenza wara li saret it-
trattazzjoni mill-avukati.

Ikkunsidrat.

i r-rikorrenti ged jitolou r-revoka tal-mandati ta’
sekwestru illi nhareg fuq talba tas-socjeta’ intimata li jgibu
in-numru ndikati fl-okkju u ged jic¢itaw zewd kawzali,
ossija li bhala Kunsill Lokali ma jistax jinhareg kontra
tieghu dan il-mandat skond l-artikolu 837 tal-Kap. 12 u I-
artikolu 115A tal-Kostituzzjoni u anke ai termini tal-Artikolu
836 (1) (f) tal-Kap 12 tal-Ligijiet ta’ Malta.

llli fir-rigward tal-ewwel kawzali I-Kunsill ged isostni illi |-
artikolu 115A tal_Kostituzzjoni jghid illi l-istat ghandu

jaddotta sistema ta’ Gvern Lokali (b’riferenza ghall Kunsilli
Lokali) u billi skond I-artikolu 837 (2) tal-Kap. 12 ma jistax
jinhare§ mandat ta’ sekwestru simili kontra I-Gvern ta’
Malta, dan ifisser li langas kontra |-Kumsilli Lokali ma
jistghu jinhargu dawn il-mandati.

[lli dwar l-istatus ta’ Kunsill Lokali, il-Qorti tal-Appell (Sede
Inferjuri) fil-kkawza “Thomas Cauchi et vs Kummissarju
tal-Artijiet” deciza fit-12 ta’ Ottubru 2001 iddecidiet,
b’riferenza ghall-lokazzjoni mill-Kummissarju lill-Kunsill
Lokali taz-Zejtun, illi din kienet tikkostitwixxi sullokazzjoni
peress li I-Kunsill Lokali ghandu rapprezentanza guridika
distinta mill-Gvern (rapprezentat fdik il-kawza mill-
Kummissarju konvenut. Madankollu mbaghad fkawza
kostituzzjonali dec¢iza minn din il-Qorti fis-Sede
Kostituzzjonali taghha (“Kunsill Lokali Kirkop vs Avukat
Generali et” — deciza fl-20 ta’ Ottubru 2010) il-Qorti
iddecidiet li I-Kunsill Lokali ma kellux locus standi biex
jipprocedi kontra |-Gvern stess fkawza simili — u dan
ghaliex il-Kunsill kien parti mill-istruttura tal-Gvern.

[lli ma hemmx dubju i I-Att XV tal-1993 investa lill-Kunsilli
Lokali b’rapprezentanza guridika distinta minn dik tal-
Gvern. 1I-Qorti ghalhekk ma thossx li ut sic, il-Kunsilli
Lokali ghandhom I-istess immunita’ li ghandu I|-Gvern
permezz tal-Artikolu 837 (2) fug imsemmi.

[lli madankollu mill-mod stess li huwa iffinanzjat Kunsill
Lokali, u c¢ioe’ li kull sena I-Gvern centrali jghaddilu
somma flus biex jiggestixxi I-lokal, isegwi li kuntrarjament
ghal entitajiet ohra li ma ghandhom ebda relazzjoni diretta
mal-Gvern, kull sena se jidhlu fil-kontijiet taghhom somma
flus li tiggarantixxi xi darba jew ohra li I-kreditur ikun jista’
jesegwixxi I-kreditu tieghu una volta dan jigi konvertit
ftitolu ezekuttiv.

i s-sub-artikolu tal-Artikolu 836 indikat mir-rikorrenti
isemmu fost ir-ragunijiet li jiggustifikaw it-tnehhija tal-
mandat:

(f) jekk jintwera li fic-Cirkostanzi ma jkunx ragonevoli li
jinzamm fis-sehh l-att kawtelatorju jew parti minnu jew li

dan l-att jew parti minn mhuwiex aktar mehtieg jew
gustifikabbli.

[lli fir-rigward tal-proc¢eduri li jsiru ai termini tal-artikolu 836,
iI-Qorti kemm-il darba ghamlitha c¢ara illi hija b’ebda mod
ma ghandha tidhol fil-fond tal-vertenza ghaliex kif irritenew
diversi drabi I-Qrati taghna |-pro¢edura mahsuba fl-artikolu
836 ghandha tkun wahda sommarja u l-ezami taghha
ghandu jkun biss ta’ prima facie. Dan qalitu din il-Qorti fil-
kawza “Camilleri vs Gove et” deciza fl-10 ta’ Mejju
2001; mid-dispozizzjoni tal-istess artikolu 836 jidher li I-
uniku ezami li trid taghmel din il-Qorti huwa biss dak ta’
prima facie u dan ghaliex il-mertu kollu jigi nvestigat fil-
kawza proprja bejn il-partijiet, u ghalhekk hemm
limitazzjoni sinifikanti fl-ezami li trid taghmel il-Qorti f'dan I-
istadju, u dan tenut kont li hawn si tratta dejjem ta’
pro¢edura preliminari li ghad ged tistenna |-ezitu finali tal-
kawza proprja. (ara ukoll is-sentenza fil-kawza “Emanuel
Sammut vs Josephine Sammut” deciza fil-5 ta’ Gunju
2003).

lIli ghalhekk il-Qorti trid tara jekk prima facie jezistux
ragunijet, dejjem skond is-sub-artikoli msemmija mir-
rikorrenti, biex il-mandat jigi revokat, parzjalment jew in
toto.

[lli fil-kaz in ezami ghalhekk peress li I-Qorti hija sodisfatta
li l-allegat kreditu tas-socjeta intimata jista’ jigi garantit
b’influss cert ta’ fondi ghand ir-rikorrenti ma tarax ghaliex
l-istess socjeta’ kellha ghalfejn f'dan I-istadju titlob il-hrug
ta’ dan il-mandat. Mandat kawtelatorju jinhareg biex il-
kreditur igieghed fiz-zgur il-jeddijiet tieghu. (artikolu 829
tal-Kap. 12). Ma ghandux jinhared biex igib I-allegat
debitur gharkubbtejh, bid-dovut rigward ghad-drittjiet tal-
allegat kreditur illi jekk ikollu indizju ¢ar li I-kreditu tieghu
jista’ jigi eluz (kif kien jinghad fir-rikorsi ghall-hrug
taghhom antikament, u cioe’ gabel ir-rikorsi saru formoli
apposta) ikun jista’ jitlob mizuri mahsuba mill-istess ligi
biex jipprotegi d-drittijiet tieghu. I[I-Qorti thoss li fkazijiet
simili, ma hemmx bzonn li dan isir fdan l-istadju, (Cioe’
gabel jigi determinat jekk il-kreditu jezistix u jekk jezisti

kemm hu ezattament) ghaliex hemm i¢-Certezza li fil-futur
jista’ jsir.

Ghal dawn il-motivi |-Qorti tilga’ t-talbiet tar-rikorrenti
u tirrevoka I-mandat ta’ sekwestru 151/2010 prezentat

fl-4 ta’ Frar 2010 kontra |-Kunsill Lokali tal-Mosta; fic-
cirkostanzi l-ispejjez ikunu bla taxxa bejn il-partijiet.

Mogqgrija.

< Sentenza Finali >

